
Opinion i Këshillit të Mediave të Shkruara të Kosovës ndaj 
ankesës së Kolegjit UBT kundër portalit Fakte plus 
 
 
Këshilli i Mediave të Shkruara të Kosovës në mbledhjen e 
tij të mbajtur më 27 nëntor 2018, shqyrtoi ankesën e 
Kolegjit UBT kundër portalit Fakte plus lidhur me 
artikullin “UBT punon pa licencë”, botuar me 17.09.2018, 
dhe nxori këtë 
 
 
 
 
 
 
                      O P I N I O N 
  
 

- Ankesa miratohet  
 
 
 
 
 
 



 
A R S Y E T I M I 

 
 
 
Në ankesë ndër të tjera thuhet se Fakte plus nuk ka 
informuar realisht, sepse kolegji UBT dhe kampusi në Lipjan 
nuk kanë punuar ilegalisht. Kjo vërtetohet nga vendimet e 
licencimit të sërishëm për periudhën 5 vjeçare të Kolegjit 
UBT që mbanë datën 20.09.2018, kurse licencimi i kampusit 
është bërë më 02.10.2013, dhe tani është në procedurë për 
licencim të ri 5 vjeçar. Kjo e vërtetë del nga vendimet e 
Ministrisë së Arsimit, Shkencës, dhe Teknologjisë së 
Kosovës. 
 
KMShK, pasi shqyrtoi ankesën dhe vendimet e licencimit të 
UBT-së dhe kampusit në Lipjan, si dhe artikullin, konstatoi 
se portali i lajmeve Fakte Plus ka bërë përpjekje, por jo 
të mjaftueshme për ta hulumtuar të vërtetën. Portali është 
dashur të kërkojë vendimet e licencimit nga UBT-ja ose 
ministria përgjegjëse.  
 
KMShK u bind se nuk qëndron e vërteta siç thotë artikulli 
se “burimet tona tregojnë se Dega në Lipjan çdo herë ka 
punuar pa licencim dhe pa akreditim”, gjë që dematohet nga 
vendimi i Ministrisë i datës 02.10.2013, se ky kapmus ka 
pasur licencë 5 vjeçare.  
 
Në artikull pretendohet se Fakte Plus ka kërkuar informata 
nga Ministria për këtë kapmus në Lipjan dhe se ka marrë 
këtë përgjigje: “Dega në Lipjan është në proces të 
licencimit”, por nuk janë dhënë sqarime se kampusi ka pasur 
licencë 5 vjeçare, dhe ajo licencë tani gjendet në fazë të 
rizgjatjes 5 vjeçare.  
 
 
Bazuar në atë që u tha më lartë, KMShK vendosi si në 
dispozitiv të këtij vendimi.  

